ՏԵՂԵԿԱՆՔ-ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը
Շրջակա միջավայրի նախարարության «Զվարթնոց» ավիաօդերևութաբանական կենտրոն փակ բաժնետիրական ընկերության (այսուհետ՝ Ընկերություն) կանոնադրական գործառույթներն են՝ «Զվարթնոց» և «Շիրակ» միջազգային օդանավակայաններում, ինչպես նաև Երևան FIR-ում (ՀՀ օդային տարածք) ավիաօդերևութաբանական սպասարկում իրականացնելը:
Սույն թվականի սեպտեմբերի 27-ից մինչև նոյեմբերի 30-ը ներառյալ Հայաստանի Հանրապետության կարիքների ապահովման նպատակով Ընկերության կողմից սպասարկված թռիչքների դիմաց հաշվարկված գումարը կազմել է 12172.0 հազ.դրամ:
Ընկերության հասույթը ձևավորվում է բացառապես ՀՀ միջազգային օդանավակայաններում թռիչք-վայրէջքներից ստացված օդերևութաբանական վճարներից, իսկ վերոնշված ավիաթռիչքների սպասարկման դիմաց ընկերությանը վճարումներ չեն իրականացվել, ինչն էլ, իր հերթին, հանգեցրել է ֆինանսական մուտքերի էական կրճատման՝ խաթարելով ընկերության ֆինանսական պարտավորությունների (աշխատավարձ, հարկեր) ամբողջությամբ և ժամանակին կատարումը:
   Ելնելով վերոնշյալ հանգամանքներից՝ Շրջակա միջավայրի նախարարության «Զվարթնոց» ավիաօդերևութաբանական կենտրոն փակ բաժնետիրական ընկերության կողմից ֆինանսական պարտավորությունների ամբողջությամբ և ժամանակին կատարման նպատակով, անհրաժեշտություն է առաջացել փոխհատուցել Ընկերության կողմից ՀՀ-ում ռազմական դրության ժամանակ մատուցված օդերևութաբանական ծառայությունների դիմաց վճարումները:
Ավիաօդերևութաբանական սպասարկման սակագները օրենսդրությամբ սահմանված կարգով հրապարակված են Հայաստանի Հանրապետության աերոնավիգացիոն տեղեկատվական ժողովածուի մեջ:
	

2.  Առաջարկվող կարգավորման բնույթը 
	Շրջակա միջավայրի նախարարության «Զվարթնոց» ավիաօդերևութաբանական կենտրոն ՓԲԸ բնականոն գործունեությունը ապահովելու նպատակով, ՀՀ կառավարության սույն որոշման նախագծով առաջարկվում է ՀՀ 2020 թվականի պետական բյուջեում և ՀՀ կառավարության 2019 թվականի դեկտեմբերի 26-ի N1919-Ն որոշման մեջ կատարել վերաբաշխում և փոփոխություններ ՀՀ 2020 թվականի պետական բյուջեի՝
3.1 1016 «Շրջակա միջավայրի վրա ազդեցության գնահատում և մոնիթորինգ» ծրագրի՝ 
3.1.1	    11004 «Հիդրոօդերևութաբանության, շրջակա  միջավայրի մոնիտորինգ  և տեղեկատվության  ապահովում» միջոցառման կատարող հանդիսացող «Հիդրոօդերևութաբանության և մոնիթորինգի կենտրոն» ՊՈԱԿ-ից 3172.0 հազ.դրամ,
3.2 1155 «Բնական պաշարների և բնության հատուկ պահպանվող տարածքների կառավարում և պահպանում» ծրագրի՝
3.2.1. 11006 «Արգելոցապարկային համալիր ԲՀՊ տարածքների պահպանության, գիտական ուսումնասիրությունների, անտառտնտեսական աշխատանքների  կատարում» միջոցառումից 6000.0 հազ.դրամ,
3.2.2.   11010 «Զանգեզուր կենսոլորտային համալիր ԲՀՊ տարածքների  պահպանության, գիտական ուսումնասիրությունների, անտառտնտեսական աշխատանքների կատարում» միջոցառումից 3000.0 հազ.դրամ

ընդհանուր՝ 12172.0 հազ.դրամ վերաբաշխման ձևով հատկացնել  ՀՀ  պաշտպանության  նախարարություն 1169 «ՀՀ պաշտպանության ապահովում» ծրագրի 11002 «ՀՀ օդանավակայաններում ՌԴ զորամիավորումների օդանավերի սպասարկման ծառայություններ» միջոցառմանը՝ «Զվարթնոց» ավիաօդերևութաբանական կենտրոն» ՓԲԸ-ին՝ մատուցված ավիաօդերևութաբանական ծառայությունների դիմաց հատկացնելու նպատակով («Գնումների մասին» ՀՀ օրենքի 23-րդ հոդվածի 1-ին մասի 2-րդ կետի հիման վրա՝ հրատապ մեկ անձից գնման ձևով՝ չկիրառելով ՀՀ կառավարության 2017թ․ մայիսի 4-ի N 526-Ն որոշմամբ հաստատված «Գնումների գործընթացի կազմակերպման կարգի» 21-րդ կետի 1-ին ենթակետի «դ» պարբերության, 43-րդ կետի և 71-րդ կետի 1-ին ենթակետի, ինչպես նաև ՀՀ կառավարության 2017թ. ապրիլի 6-ի N 386-Ն որոշման 2-րդ կետի 1-ին ենթակետի պահանջները):
[bookmark: _GoBack]


3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
		Շրջակա միջավայրի նախարարություն:



4. Ակնկալվող արդյունքը
			Շրջակա միջավայրի նախարարության «Զվարթնոց» ավիաօդերևութաբանական կենտրոն ՓԲԸ կողմից մատուցված ծառայությունների դիմաց վճարումների կատարում, ընկերության կողմից ֆինանսական պարտավորությունների լիարժեք և ժամանակին կատարման ապահովում:













ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:



ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

